
hlahlatangua papu’u ahlaina

ahla’amisana, alalalangihlu tatavuhlu’uaka hlahlatunguaisa ka papu’u
ahlaina, mavacanguka tapas tavahlihla, maisanaka tapu’ai miapipihlihli
mahluavacavacanguka hlilemuka, karakehlua papu’u ahlainana uakikirimi
ihlahlamu muriturua apaiatuhluhlu hlahlatanguaisa.

maci miungu hlahlatanguaa, maisana hlimilavauna tapiaili tapiaili
matisasangala tapu’ai, makuvaaua papu’u ahlainana: maiatuhluhla
hlatengikuna! kumitaaku hlatangamaipaputu riana pihlivu’u, rahlanguisa
rianicutatahlurua, pahlumiamiaisa ia apatakuatitipacu ramucu hlamuna.

maiatuhluhluaku maimahlamahlangu kumita aucaucani rahlangs,

kumita ini italavanguka kuli’i hlatengs, kani’i ta’iarana ia tumua pacanicani

ta’iaraisaka, macahlia kulihlatanguna kuapautuahlangi ihlaisa apautua

rahlanguhlatengs, amihla papu’u ahlainana: mavacangamana vulaihlimu,

iniciki tuahla pautuhlangi takuamiaisa hla kana’ana! macuaku taratuahlw ia,

pasakulaiku papapaci, takungahla rumahlas, taiamu’ai matihlimiiungu,
maiatuhluhlu hlipasalangalangaa papu’u lamuamuks hlatangana, tam
puavahlia papu’una ihlahlamu.

kicunguhlu, miaturua papu’una, hlimatavarara supuhlu sasauvuhluna,

amihla: paingururu’ai mavavaraua sasauvuhluna! kitasasauvuhluna tataisa
hla matatavuhliu, atahlangu angalahlaku sasauvuhlu hliangurara *asaru,
masasangara mangungururu, pilemulemua hlimilavasna, makutaisa
makuvau “ tam sa’au ” usuanganaiau kucutasukuara mangalaisa kualualucu,
mutusasuacuaku papu’una macaca.

papu’una umala tukusu pukua hlatungs, pakuri vuusu sahlumu maini
hla pakurimasaihla, apahlapauisa pakurisapasapa mavacangu, tam tuaua
pukakua hlatengana, amiaku papu’una putahlamaku pukua, tumatuturua
papu’u ihlaku, umaru taumurahla miamataemutangusu tukusu,
arupangahlava sahlumu kurivusua sahlumu kurikakuahlimilavas, tarauria
kana’ana, macacacuka ithlaku, umuhliahlimilavaena umala mamua tukusu
pakurivuusu ihlaku, ulavahlamu rianicuamu matarangurs, papu’una
macacaca amihla: parucarucakicumu inamu maci puaili salia!

tuahla maru hlahlatungua papu’u tumalulava matisangalu
kuli’i, parisasauvuhlu ~ pukua hlatangs, tam masasangars,
sia’w’araisamana papu’u lumuamuku hlatanga pau ihlahlamu, amihla

ina’ana, hlatanguisa papu’una paravahlauvau hla mataingalu sa’au.

